
Бәтжан карагым, сен де бәтеңке деп жок жерде кысасык.
Б а т и м а. Мен не қылдым?
Б а й. Бәтеңкені кайте бересін? Екі бәтенкең бар. Басмағың 

тағы бар. Сендерге киім шак келетін емес кой. (Аяғын көтеріг ) 
Міне бес жылғы мәсі, ұлтартып алып киіп жүрміз гой!

Б а т и м а. Киім шак келмей не әперіп едщ?
Қ а т ы н ы: Не эперіп едік? Бәтеккесі калпатымен сәгіліп ке- 

тіпті кайтып кніп журсін?
Б а й. Ұлтаны сөгілсе, кішкене (қолын. көрсетіп) ілгізіп алмас 

па? Қішкене сөгілгенді тастай берсе түк шак келе ме?
Қ а т ы н ы  (теріс қарап). Ж аладаяқ отыра ма? Жоқты сөйлеп 

кетеді.
Б а й. Ж аланаяк... Қане ж алакаяк (Батимаға) көрсетші бәтен,- 

кеңді.
Б а т и м а  (аяғын қымтап). Көрсетпеймін. (Теріс қарайды.)
Б а й. Бәтеңке, бэтекке дейсіңдер. Бәтекке нардын. құны болган 

жоқ па? 200 сомнан кемгс бәтенке келе ме?
Қ а т ы н ы. Қымбат деп жұрт жаланаяқ отырады екен ғой. Қым- 

бат болса бір билам-ақ па? Те.мірбек те қызына бәтеңке әперіпті. 
Маркия да жана бәтеңке киіп жүр, солардан кем бе? Үйіке келім- 
ді, кетімді кісі бар, бір кұлактын кызы кұсап жұлығынан шұлғауы 
шығып қалай журсін.

Б а й С  сасыңқырап). Япырай! Токтай тұршы, немене сөзді ке- 
бейтіп кеткенің ештекенін ретін білмейсіндер де, бетімен согасын,- 
дар, мен солардын кызынан кем кылайын деп жүр деймісін, құр- 
дан кұр борбайлап кетесің. Сауда бұрынгыдай емес. Расход бастан 
асып жатыр. Екі мык сом налог төлеп отырмын. Шөптің арбасы 
жүз елу сом. Үлт казынасына миллион жарым сом беріп отырмын. 
Онда да Жақыптан ұялғаннан, айтуы жеткен сок... Құдайдык кұді- 
реті, кашанғы жарылкағаннан бұрын қара таяқтардың зияны бас- 
тан асты.

Б э т и м а (шын-аяғын тырс еткізіп жауып тұра жөнеліп). Мен 
киім әпер десем, кайдағыны үйіп-төгеді, әпермей-ак кой!

Б а й (қатынына). Сен қойғызады десе, азнап пәлені бастайсың 
да отырасың.

Қ а т ы н ы. Жалғыз кыздан аяған адыра калғырдык керегі не? 
Жиырмаға келгенше үйде ұстап отырушы ма едін. Акшаны аяп 
анда оқытпадык, бәрін шошытып, анда ешкі.мге құда болмадың. 
Қыздык көркі киім, киім болмаса жұрт пирамида кылмайды.

Б а й. Кой енді, кой күйеу табылар. Жамантай кұда болам деп 
кісі салғызып отыр...

К а т ы н ы (сөзін бөліп). Жамантайдын элгі бір мойын, кисык, 
бір бұғана баласына ма? Ж алғыз кызынды жаксы күйеуге берейін

А й с ұ л у. Менің киімдерімді алып берші, кажының тонына ша- 
кырып кетті ғой, барып келейін.

Б а т и м а. Киімін абдырада, тердегі үйге барып киседші.
А й с ұ л у .  Мен келгенше үйден шықпа. Біреу бірдекені алып 

кетер, жалгыз отыруға корыксан, Бнғашты шакыртып ал. Екеуін 
ойнап отыра тұр, мен де көп болмаспын.

Б а т и м а. Апа-ау! Биғаш жасыл сәтеннен бір көйлек тіккізіпті, 
[ көрдін бе?

А й с ұ л у. Казакша мекен? Ноғайша мекен?
Б а т н м а. Ноғайшадағы, осы күнде казакшаны кім киюші еді?
А й с ұ л у. Кім тігіпті?
Б  а т и  м а. Мәдескеге тіккізіпті, бойга бір түрлі қонады.
А й с ұ л у. Мәдеске тіккен сон, жаман бола ма?
Б а т и  м а (белін қысып). Белі денеге жабысып тұрады, етеғі 

былайлау кен келген. ( Омырауын көрсетіп.) Мынадан былай тағып 
тастаған, ұлкен жасыл түйме, етегі келтелеу бір түрлі жарасады!

А й с ұ л у. Тәнірі, орыстікіндей сыландаған бірдене де.
Б а т и м а. Апау, осы ноғайлардын өзі орысша киіп жүрген жок 

ла? Ж ана моды сол емес пе?
А й с ұ л у. Етекті қымтауға келмеген сон не киім сәндігі бар?
Б а т и м а. Ие, бәрібір, көк паплиннен сондай бір көйлек тікті- 

ріп аламын.
А й с ұ л у . Қоя тұр енді не болса соған әуес болмай.

Т ө р тін ш і к ө р ін іс

Б ұ р ы н ғ ы л а р  һ з м  Х А К І М

(Кол үстасып амандасып). Сәламатсыз?
А й с ұ л у. Кұдайға шүкір.
X а к і м. Құданын кұдіреті, сіздін үйге келгім келеді де тұрады.
А й с ұ л у .  Онын рас карағым! Тәуір көретін кісі келмегенде кісі 

бір түрлі кеңілсіз отырады. Хакім неге келмей жүр деп, Бәтіш екеу- 
міз де айтысып отыр едік.

X а к і м. Мен сіздік магннтіңіз бар ғой деп ойлаймын.
А й с ұ л у. Онысы неменесі, жазған!
X а к і м. Магнит деғен бір асыл темір болады, женгей, асыл 

кайшыны білесіз ғой?
А й с ұ л у. Ия.
X а к і м. Асыл кайшыны инеге жақындатсаныз ннені өзіне тар- 

тып алмай ма?
А й с ұ  лу . Ия, тартады. Батжаннын ұшы сынған каншысы бір 

түрлі өткір еді. Ине болсын, шеге болсын тартып тұрушы еді.
X а к і м. Ия, сіздікі сол кайшы сиякты да, мен ине сиякты. (Ба-

тима теріс қарап к үлед і.)  Ж еңгей, Бәтіш неге куліп отыр. (к үліп .)
А й с ұ л у. Қайдан білейін не деп отырғандарыңды. Не десен  

де өзім ұғып отырғаным жок.
Б а т и  м а . Апа-ау саған емес, өзінің сөзіне күліп отыр.
X а к і м. Ж оқ, женгей сізге күлмеймін. (К үл іп .)  Ә зімнін сөзім  

күлкі болып шығыпты. (Тем екі тартады.) Ж еңгей, рахым етіңіз, 
(ұсы нады .)

А й с ұ л у. Ж оқ қарағым, темекіні не кылайын жасаған.
X а к і м (Батимаға үсы нып). Бәтіш тартатын шығар.
Б а т и м а. Ж ок, ойбай!
X а к і м. Ж еңгей.
А й с ү л у. Ә...
Б а т и м а. Тамағыңыз бар ма ішетін?
А й с ұ л у. Д аяр тұрған дәнене жоқ. Істеп бермесем.
X а к і м. Істейтін тамаққа карамаймын.
А й с ұ  л у. Б іреу тойға шакырып, соған барғалы отырмын. Әйт- 

песе...
X а к і м. Жоіс, әуре болмаңыз, мен даярдан ештеңе ж оқ па деп 

ойлап едім .
А й с ү л у. Д аяр не болады.
X а к і м. Кішкене көңіл ашатын әлгі бір сыраны айтамын.
Б а т и м а. Мен әл де не деп отырсам, сыраны айтады екен ғой.
X  а к і м. Ж еңгеймен екеуміз онан басқа нені білем із, балалы- 

ғын карашы?
А й с ұ  л у. Бай да айтып жүр еді, қант ж етсе неғылсын. Шымыр 

бай қант тауып берер деп ж үр  еді, сол бірдеңе таппаса?
X а к і м. Бәсе. С ізден шығатынын білем ғой, мен түнеугідей бір 

жаксы вечер ж асасак деймін. Ж алғанньщ қызығының езі сол емес 
пе, жеңгей!

А й с ұ л у .  Көңіл кетергенді өзім жаксы керем! Оны енді бір- 
деңе кылармыз... Ойбай-ау! Әлі сөзбен айналып отырып қалыппын, 
ой Бәтіш -ау... той қайда?

Б а т и  м а. Енді кешігіп калмай барсаң болмай ма. (Х ак ім ге.)  
Сағатыңыз қанша болды?

X а к і м (сағатын қ арап ). Он бірге жиырма бес минут кетті.
А  й с ұ л у. Қой ендеше, барайын. (Т үрегел іп  төргі үйге ж үреді).
Б а т и м а (тұрып кел іп ). Апа, акшаң бар ма еді?
А й с ұ л у .  Ондық табылар. (Батима төргі үйге ж өнеледі.)

(Х акім  қолымен ымдап иіақы рады .)
(Батима көрмегенсіп кетіп қалады .)

Б есінш і көр ін іс

Хакім жалғыз

Екі колын калтасына салып, олай-бүлай аяңдап айнаға барып шашын та- 
рап, жағасын түзеп, таыағын кенеп кокнланып жүреді. Ыкьидап ән салып.

Көзімнін карасы, көнлімнін санасы,
Бітпейді-ау ішімде, ғашыктык жарасы.
Қазактын баласы жасы үлкен ағасы,
Бар демес сендей бір адамнын баласы.

(Қыздың есігіне сығалап келіп қайта өлеңдетеді).
Жылайын, жырлайын ағызып көз майын 
Калкама келгенде айгуға сөз дайын 
Телміріп карайсын терендеп түрмайсын 
Бейхабар жүргенсіп, бек катты сынайсын.

А лты н ш ы  к өр ін іс

Х А К І М ,  Б А Т И М А

Б а т и м а (кіріп келіп). Қетіп калған жоксыз ба?
X а к і м. Неге кетейін, кегкен жоқпьш.
Б а т и м а. Апам кеткен сои келсеқіз кайтеді.
X а к і м. Жарайды ендеше, ә! Не айтайын деп едім, ә! Бүгін бас- 

танғы істейді екенсіз ғой.
Б а т н м а  (күліп). Немененің бастаңғысы? Мен калай бастац- 

ғы істей алам. Менің қолымда ас бар ма?
X а к і м. Астан баскадан да істеуге болады. Апац казір кете ме? 
Б а т и м а, Қазір кетеді.
X а к і м (жақындап). Менен хат алдын ба?
Б а т и м а (жымиып). Жок.
X а к і м (таңданып). Рас па?!
Б а т и м а (күлімсіреп). Рас.
X а к і м. Жарайды, алмасац алмай-ак кой... Үйде оңаша бола- 

сын ғой.
Б а т и м а. Оны кайтесің?
X а к і м. Так, біліп коюға.
Б а т и м а (күліп). Білмей-ак койыңыз.
X а к і м (жақындайды, Батима шееінеді) Тура тұршы, бір сөз 

айтайын.
Б а т и м а (артына к,арап шегініп). Со жерден-ак айтыңыз.
X а к і м (шегініп, қолымен ымдап). Бері таман келші! Есітіп 

қояды деймін.
Б а т и м а (жақынырак, келіп). Ал, немене айтасыз?
X а к і м. Үйде жалғыз боласын ба?



Б а т и м а. Апам шығып қалады, сіз барыңызшы.
X а к і м. Олай болса, мен бір айналып келейін.
Б а т и м а (қы лы м сы п). Келмей-ақ қойыңыз.
X а к і м (т аңданып). Неге?!
Б а т и м а. Сол,
X а к і м. Батима! М аған неге сенбейсің, ойынын ба, шының ба? 

Ө зің түгіл кәртішкенді күнінде ж үз көрмесем шыдай алмаймын, 
сен ойын қыласын. (Батиманың қолын үстап төмен қарап м үңаяды .)

Б а т и м а. С өздің жөнін айтамын, мені әуре қылып қайтесіз!
X а к і м. Қалайш а, неменесі әуре.
Б а т и м а. Бәрібір сіз мені алмайсыз.
X а к і м (ренж іп). Ылғн маған айтатының осы, себебі не? Айт- 

шы шыныңды?
Б а т и м а. Басыңыз бос емес, кісіні текке нетесіз.
X а к і м (қаттырақ свй лей д і). Бүл не деген сөзің, мен әлдекаш ан  

айтқаным ж оқ па? Бір катынды тастай алмасым бар, менін кісі 
болып жер үстінде жүргенім құрысын.

Б а т и м а (артына қарап ернін қы сы п). Ақырын сөйлеңіз.
X а к і м. Ж оқ, енді сен, сенбей кісіні күйдіріп ж ібересің, оқыған 

кісі мұндай сөзді айтпайды. Сен оқымағандықтан айтасың,
Б а т и м а  (өкп елеп). Менін, оқымағанымды ж аңа білгенсіз.

( К,олын тартып.) Қоя беріңізш і.
X а к і  м (ж іберм ейді). Ж ок, біреуді біреу зорлап ұстап тұра  

алмайды. Қөңілім сүймейді, тастаймын? Қазактың былшылы менің 
құлағыма биттей кірмейді.

Б а т и м а. Сіз барынызшы, қазір апам шығады!
X а к і м. ( өзіне таман тартып бетінен сүйіп алып күліп  қоя бе- 

р е д і) .  Ж арайды , келем.

Ж етінші көрініс

А Й С Ұ Л У .  Б А Т И М А

А й с ұ л у. Әлгі Хакім қайда, кетіп қалған ба?
Б а т и м а. Қетіп қалды.
А й с ұ л у. Н еге келген екен?
Б а т и м а (томсарып). Сыраға келіп жүр де, онан басқа не 

дейсің?
А й с ұ л у. Ж арайды , қарағым, мен барамын енді, үйден шықпа!
Б а т н м а. Барсаң енді тез бар, жы лдам кайт.

(А й сүл у шығып кетеді.)

С егізін ш і көрін іс

Б а т и м а ж а л ғ ы з
Батима айнаға барып шашын таранды. Тарағын, шөлбесін көреді. бойын 

сылайды. Абнаға алыстап карайды. жакындап караГіды. Олай-бұлай жүріп өзі- 
не-өзі көңілі толған кТсіше айнаныц алдына орындыкка отырып омырауынан 
медальонын алып каранды.

Әууе! Әлде кай жерде жүр екен, кашан көрем жүзінді, өзге кандай ашық 
болса да, саған тец емес. Дүнияда алған жарым сен болсац арманым болмас 
еді. Не керек, мені менсінбейсіц ғой. Мені үмыттыц ғой. Маған бір хат та жаз- 
байсыц, менен баска талай ғашык жарыц бар ғой, оған кім ғашык болмайды. 
Окыған бір кызды тауып алды ғой, Меніц әкемніц байлығын неғылсын? Байлык 
кісіге жолдас бола ма, талай байдыц қызы теціне бара алмай жүрген жок па?.. 
Күдай-ай... Неге окымадым екен. әкесі күрғыр-ай. Жасымда неге окуға бермеді 
екен, окысам басым бос болар еді.

Қайда барсам еркім болар еді. Бүйтіп үйге камап кояр ма еді. Окысам 
мені кай кара таяк алмас еді!.. Қара таяктар алам деген болады, бәрі де ға- 
шық болып хат жазады, бір сандык хат болды, кайсы біріне сенесін, кайсы бі- 
ріне жетерсіц, Рахметтіц кызы күсатып алдап кете ме деп әпкі қоркамын, бә- 
рінен де Хакімніц жігіттігі артык, дәулеті бар, туратын кызметі де жаксы, 
жүрттыц аузына ілініп, атағы да шығып түр.

Шешен, калжыншыл, ак жаркын... онын бірақ аузы кішкене үлкендеу, көзі 
әнтек кылилау, катыны тағы бар, тастаймын дейді. Кім біледі, одан Нүрмақ 
жаксы болар еді, жас, бойдақ жігіт, хатты қандай әйбат жазады. Ылғн өлец- 
мен жазып, кісініц жүрегін елжіретеді, бірак ол жаркырап көзге көп түспейді, 
атак алатын жігіт е.мес пе деп ойлаймын, онашалағысын білмей.мін, көбінесе 
сөйлемейді өзі. Онын колы бір түрлі мап-майда, мандайы кандай жаксы... Әбу- 
тәліп мүғалім де хат жазып жүр, о да жаман жігіт емес, несі бар? Бір кісіге 
күйеу болуға жарамай ма? Бірак оныц қатыны өлген, өлген кісініц кнімінен кор- 
кушы ем, оныц орысша білмейтіндігі тағы бар. Хатты калан ноғаншылап жаза 

; ма калай, кей сөзіне түсінбеймін. (Айнаға қарап ңуанып.) Қүдай-ай. жүрттыц 
бәрі маған ғашық! Мен де бәрініц көцілін калдырғым келменді„ Мен бәрінің 
сырын білем, олар бірін-бірі білмейдІ, бәрініц есі шығып бітті-ау, байғүстарыц 
мүнан кызык болар ма?
(Ж ымиып күліп отырады.)

Тоғызыншы көрініс

Б А Т И М А, Н ¥ Р М А Ш.
Н ұ р м а ш (үйіне кіріп келіп). Жолы болар жігіттің...
Б а т и  м а (үиіып түрегеліп жүрегін басып). Ах! Шошып кеттім 

' ғой.
Н ұ р м а ш. Менен бе, баскадан ба?
Б а т и м а. Ж ок сізден емес... сізді келеді деген бнттен ойымда 

жоқ еді.
Н у р м а ш. Олай болса мен турада аз ойлайсыз екен?
Б а т и м а. Жок, мен сізді ойламаймын дегенім емес, келе кояды 

деп ойлаған жок едім.
Н ұ р м а ш. Үйде өзінізден баска кісі жок па?
Б а т и м а . Жок.

Н ұ р м а ш. Онда мен жұлдыздьщ оиына шыққан болам ба?
Б а т п м а (ж ымиып). Қайдан білейін.
Н ү р м а ш. Менім бағым бар екен, альбомыңызды бере кетейін 

деп кіріп ем, кезец ж ерде кез болған дегендей, жеке отырғаныныз- 
ға дөп келермін бе?

Б а т н м а. Қане, жаздыныз ба?
Н ұ р м а ш. Бірдеңе ж азған болдым. (Көрсетіп). Бірақ қандай  

әдемілеп ж азсам  да, ж ас жүректің толқындарын суреттеп жеткізе  
алатын емеспін.

Б а т п м а. Әкеліңізші көрейін.
Н ұ р м а ш (қалтасынан альбомын алып күлімсіреп ойнап оты- 

р а д ы ). Беруге ұялып отырмын.
Б а т н м а. Ө зіңіз жазып тұрып несіне ұяласыз?
Н ұ р м а ш. Қетерде берейін, мен кеткен соң оқырсыз.
Б а т н м а. Ж оқ әуелі езің із  окып беріңіз.
Н ұ р м а ш. Ж оқ енді кетерде берейін. (Калтисына сала берген- 

д е  Батима жүлып алады, Нүрмаиі таласып үмтылады. Батима бер- 
мейді, Нүрмаиі белінен қүіиақтап таласқан болып жүріп, бетінен 
сүйіп  алады .)  Бере тұрыцызшы, тұра тұрыңыз деймін.

Б а т н м а (к үл іп ). Берілмейді, альбомда дауыңыз бар ма? Мұ- 
ныныз калай?

Н ұ р м а ш. Мұным солай, сен әлі альбомды айтасың мен онан 
үлкен де дауым бар деп жүрмін.

Б а т и м а (қы лы м сы п). Қоя беріңізші.
Н ұ р м а ш (бетіне қарап күліп). Әкеліціз енді, қане ендеше өзім  

іоқып берейін.
Б а т н м а. Алдамайсыз ба?
Н ұ р м а ш. Меніц алдаганымды қашан көрдіціз.
Б а т и м а. Ж арайды ендеш е сенейін.
Н ұ р м а ш. (жайлап нығыэдап оқиды. Батима күлімсіреп, біресе  

Нүрмаштың аузына, біресе төмен қарап тыңдайды).

Киылган к.асыи, кунды здай  кара  ш аш ын 
Бүлацдай  көзік  ж ауды рап, аркада бүрымыц 
Ағытылган өмірін, ш аш бауы к жүрср саудырап.

Н ұ р м а ш (Батимаға қарап ). Енді оқымаймын.
Б а т и м а. Уәдеңіз солай ма еді, оқыңыз.
Н ү р м а ш. Ж арайды.

М влдіреген квзіңді 
Сыныксыз тәтті сөзінді,
Көргечде ж үрек балбырап

(Батима қаоап масаттанып қояды, Нүрмаш  қы зуланы п.)

Бүны жұрек сезгеаде 
Жүйрік княл кезгенде

Бой босап майдаіі еріп 
Қорғасындай балкып,
Кеудеге шок түскенде 
Кызарыл бетім ускенде 
Бүралып боцым 
Әлсіз аяғым тайып 
Кушагымды жайып...

(Батимаға қушағын жайып ңұшақтауға айналады.)
Б а т и м а (ұшып туре келіп терезеге барады, Нұрмаш соңынан 

барады. Батима терезеге қарап). Ойбай, Тәліп мұғалім келе жатыр, 
осында келмесе жарар еді.

Н у р м а ш  (терезеге қарағансып Батиманы құшақтап). Япы- 
рай, ол нт қай жақтан сап ете түсті, мұнда келетін болса мен көрін- 
беймін. (Екеуі де терезеден басын тығып сьіғалап тұрады.)

Б а т н м а. Әне, осы үйге бұрылды.
Н ұ р м а ш. Енді мен кайда тығылам?
Б а т и м а. Отыра берсен болмай ма?
Н ұ р м а ш. Жок, ойбай, ол біліп койса бәле болады.
Б а т и м а. Енді кайда тьіғыласыз?
Н ұ р м а ш. Кереуеттін астына кіре тұрсам кайтеді?
Б а т и м а. Жарайды. (Нұрмаш кереуеттің астына кіреді. Бати- 

ма сасып біресе есікке, біресе төрге жұгіріп орындыққа отыра қа- 
лады.)

Оныншы көрініс

Б А Т И М А  һ в м Ә Б У Т Ә Л I П.

Ә б у т ә л і п. Ассаламғаликім.
Б а ти  м а (көзінің қырымен қарап). Жоғары шығыкыз.
Ә б у т ә л і п (қолын ұстап). Жаксы, саламатсыз ба?
Б а т и м а (ақырын ғана). Шүкір.
Ә б у т ә л і п  (жан-жаққа қарап). Кісілеріқіз кайда кеткен.
Б а т и м а. Үйде жок. (Сасып.) Қазір келеді.
Ә б у т з л і п. Жок, оларда артык шаруам жок. (Біраздан соң.) 

Мұнда кешігіп тұруға уакытым жок, сондыктан берілген минутты 
боска өткізбей уағда етілген сөздін нәтижесіне шықсақ дейміи.

Б а т и м а (сөзін бөліп шытынап). Мен сөзінізге тіпті түсінбей- 
мін. Әкеммен сөзініз болса, өзі келген сон сөйлесерсіз... қазір апам 
келеді.

Ә б у т ә л і п .  Сіз калайша ұқпайсыз, мен ашыктан ашык айтып 
отырмын ғой.

Б а т и м а. Мұғалім, өзі келген сон сөйлесерміз.



Ә б у т ә л і п. Менім. ойымша басты бір берген соң қайтпаска  
керек, катып қалу керек. Адам туыстығы аркасында ғана мақсұтқа  
ж етеді.

Батима ернін қысады, Әбутәліп оны байқам ай сөилей береді.
Б а т и м а (төмен қарап ). С өзіңіз болса апамдар келген соқ, 

баска уақытта айтарсыз. Қазір сөйлесуге уақытым жоқ.
Ә б у т ә л і п. Мен сіздің  маған бұлайш а қарағаныңызға кием 

кетеді, сіз мені әйелге ыңғайы жоқ бір суық жан деп ойлайтын шы- 
ғарсыз; б ір деолай  ойлауға жарамайды, адамшылықтың бір негізі —  
әдеп. Әдеп тұрған ж ерде иман тұрады деген пайгамбардың халисі 
бар. Бірақ сырты әдепті кісінің жүрегі салкын болады деп ойлау  
лайық емес. Менің ж урегім де де ыстық қан бар. Мен махаббатты  
қатты білемін.

Б а т и м а (булқьш ы п). Қоя беріңізш і.
Ә б у т ә л і п. Тұра тұрыңыз, мен тун ұйқымды төрт бөліп һаман 

сізді ойлап шығамын. (О м ы раулап .)  Мені сүйесіз бе?
Б а т и м а (қолы н  ж улып алып тұра ж өнеледі). Бір түрлі адам  

екенсіз ғой...
Ә бу т ә л і п (артынан ұмтылып). Қішкене... (Батима қарамай  

шығып кетеді.)

Он бірінші көрініс

Ә Б У Т Ә Л І П  ж а л ғ ы з

(О лай -бұлай  ж үріп). Бұ қалай? Анаугі Батиманың кайырған 
жауабы  бек жақсы еді. Бүгінгі салқын карауынан мұрат маған 
м әдеббеті болмағанға ұқсайды бұ не ғажап. М енін әйелмен көп 
астас болмағаным ба, болмаса жалпы әйел халқывың мінезі солай  
ма әйтеуір біле алмадым.

(Басы н ш айқап.) ым... ым! Қатын мәселесі қиын мәселе, кісіні 
жынды қылады. Алмайын десең  тағы болмайды.

Қиіміңді біреуге жуғызып, біреуге тамақ істетіп, төсекті жиып 
ж үру артық мехнат. Оңай бір кедейдің қызын ала қоюды да біле- 
мін, бірақ кедей төсек-орнын жөндеп бере .алмайды. Үй жиһазын  
алуға қанша ақша керек. Оны мен қайдан аламын, қатыным сұлу  
болса, қайным бай болса деп мақсұт кылушы ем, сол мақсұтқа осы 
қыз тура келіп еді. Өзі бір байдың жалғы з қызы, ж асау анау, үй 
мүлкі, обороты мынау. Қай қара таяктың мендей кайны болар еді?! 
Мұндай қатынмен маған мұктаждық бар ма? Расходты ң бәрін ар- 
тып қойып, окысам да, бала окытсам да, жай жүрсем де болмас 
па еді. Білмеймін енді осыдан тағы айрылып қалам ба? Бұдан еш- 
бір рухты салбырату жарамайды , тырысып ғамал қылу керек.

(Есіктің ар ж ағынан д ауы с естіледі, Әбутәліп тықдай Қалады.)

Б і р і н ш і  д а у ы с .  Жүр, үйге кіріп сөйлесейік.
Е к і н ш і, Үйде кісі бар ма?
I- О-гім! (Әбутәліп сасып олай-бүлай жүгіріп кереуеттіқ асты- 

на басын сұға түсіп, жүлып алады. Кереует алдында шоқиып оты- 
рады.)

II- Ойнап айтам, бірак. апам келеді кайтыңызшы.
I- Ж үр кішкене отырып шығам.
II- Ағатай сүрағаным, кірменізші.
І-Үйге біреуді тығып қойған шығарсын?
Н ұ р  м а ш (кереуеттен басын қылқитып Әбутяліпке). Бері кел, 

бізді құдай ұрды. Не де болса Хакімге көрінбей жатайьіқ. 
(Әбутэліп жан-жаққа алақтап қарап кіріп кетеді.)

Он екінші кврініс

Б А Т И М А  һ э м  Х А Қ І М.

X а к і м (Батиманың қолынан жетектеп кіреді). Қане? Кісі бар 
дегенің қайда?

Б а ги  м а (көзініқ қырымен кереуетке қарап). Жок, ойнап айт- 
қамын.

X а к і м (Батиманы орындыққа отырғыэады). Отыр! (Өэі қасы- 
на отырады. Батима түрегеліп аулағырақ барып отырады.) Менін 
қасымнан неге кетіп қалдын?

Б а т и м а (жүрегін басып). Жүрегім бір түрлі тулап бара жат- 
қаны несі?!.

X а к і м. Қуанарсык, жүрегікді байкасам кайтеді?
Б а т и м а. Жоқ. Байқамай-ак койыныз... Ағатай мен қоркып 

отырмын барьщызшы.
X а к і м. Кімнен қорқасын!
Б а т и м а .  Білмеймін, жүрегімнің кейде көтерілетіні бар еді. 

Сонысы ұстап отыр білем.
X а к і м. Үйреншікті болса оқа етпес.
Б а т и м а. Қалжындьі коя түрынызшы, өзімиін жайым келией 

отыр.
X а к і м. Мана сап-сау едік ғой?
Б а т  и м а. Ауру алыс па?
X а к і м, Ауыреак дэрігер әкелейін.
Б а т и м а. Ж оқ сүмдыкты айтпанызшы.
X а к і м. Бүрын мұндай емес едің, бірдене есіттін бе, маған элде 

екпен бар ма?
Б а т н м а (мүқайып). Жок, ешкімге де өкпем жок.
X а к і м (түрегеліп Батимаға жақындап). Өкпең кайтсе жазы- 

лады?

Б а т и м а  (турып шегін>*). Ағатай сізден сұрағаным, бары- 
ңызшы.

X а к і м. М ана кел дегеніқ...
Батима ернін қьісып, қолын сілтеп, сөйлетпейді.
X а к і м (қ үлағы н  тігіп). Немене? Біреу келе жатыр ма?
Б а т и м а. Тықыр шығады. (Е к еу і де тыңдай қалады .)
Д  а у ы с. Уай, атты доғармай тұра тұршы.
Б а т и м а. Ойбай-ай, енді кайттын?!.
X а к і м. Мен төргі уйге барайын, сен байды айналдырып ж ібер- 

ме. (Т ө р гі үйге кіріп  кетеді, Батима оры нды ққа отырьіп басын ұстай 
қояды .)

Он үш інш і көрініс

Б А Т И М А  һ ә м  бай.

Б а й (Батимаға қарап ). Қарағым, апан келген ж оқ  па?
Б а т и м а. Ж оқ әлі.
Б а й. Немене, басын ауырып отыр ма?
Б а т и м а. Ия.
Б а й (Батиманың маңдайын ұстап). Д ал аға  көйлекшен шыға- 

сын, суык тиіп қалған шығар, төр үйге барып жатсайшы.
Б а т и м а. Үйде кісі ж ок болған сон отырмын.
Б а й. Бар карғам, ж ат.
Батима кетпейді.
Б а й  (оры н ды ққа отырып, қолы на шоттьі алып, қалтасынан 

кінеш кесін суырып, шот қ аға  бастайды). Әлгіде артық ақшам кетті 
ме деп отырғаным мынау 7700 сом және 250 сомнан 750 сом, жар- 
мында 1250 сом. Сонда бәрі болады 9 мын тоғыз ж үз 50 сом... Хош, 
бұған бердім  500-ден 12 қағаз, оны 500 және төртеуі... Үш мын, бәрі 
болады 9000 сом, 25 сом кайырып алдым... Онан 25 далой, сонда  
қалады 8975 сом. Ия, тағы немене... Қ ісіден алатын акшаларым бар  
ма екен, күні толған вексель бар шығар, вексельдерді бір қарап өту 
керек екен, чемоданым қайда екен. (Калтасынан бумаж нигын алып  
ішінен кілтті тауып алады .)  Кереуеттін астына койған сияқты едім... 
Батжан да жатып қалды-ау. (Қереуеттің астын ашып ж іберіп.) Уай! 
(Жалтақтап ж ығылып қала ж аздап қайта тұрып қарайды .)  Уай! 
Мына жаткандар кім?!. М ұнда неғып жа... неғып... мұнда... жагыр- 
сындар! (Х акім  есіктен қылтыңдап сы ғалап түрады, Нүрмаш, Әбу- 
тәліпке қарап жатқанда ептеп басып, ақырын иіығып кетіп бара  
жатқанда бай көріп қалады .)

Б а й. Уай, сен қайдан жүрсін?
X а к і м. Мен жана келіп едім , һәр қайсымыз әр жерге тығылып 

сізд і бір шошытайык деп едік.

